
Мониторингтік 
бағдарламалар 
реализациясы



Үстелдік ДЕЭМ-ның басым бөлігі, электрон-сəулелі 
түтікшелер базасындағы мониторларды, CRT-
мониторларды (CathodeRayTube— катодтық-сəулелік 
түтікше) қолданған. Кезінде ЭСТ-технология 
тұрмыстық теледидарлар үшін кинескоптар шығару 
барысында игерілген жəне күні бүгінге дейін дисплей 
экрандары ретінде кеңінен қолданылған. 
Теледидарларды сияқты, мониторларды бастапқыда 
дөңес, сосынанығырақ кескін беретін, шеттік 
бұрмалауларсыз жазық электронды-сəулелі 
түтікшелермен шығаратын болды.



Түрлі-түсті мониторларда кескінді қалыптастыру үшін 
əрбір үш негізгі түс үшін: қызыл(Red), жасыл(Green) жəне 

көк(Blue) жеке зеңбіректерді қолданады, ал люминофор 
қабатыжақын орналасқан (Red, Green, Blue тіркесінде үш-
үштен топталып) мозаикалық нүктелерден немесе түрлі-
түсті люминофоржолақтары — субпикселдерден тұрады. 
Тиісті нүктеге немесе жолаққа дəл тию үшін электрондық 

сəуле қажетті өлшемдерге дейін тарылады. Оған 
люминофор жабындысының алдында бүркеме орнату 

арқылы қол жеткізіледі, бүркеме тесіктерінің өлшемдері 
бірлік нүктенің немесе люминофор жолағының еніне 

жақын болуы шарт. 



Монитордағы суретті бейнелеу үшін электрондық 
зеңбірек тұрақты мерзімде жеке кадрдың бейнеленуін 
жолма-жол — солдан оңға экранның жоғары шетінен 

төменгі шетіне қарай қайта салады. Бұл ретте 
электрондық сəуле тəрізді барлық көлденең жолдарды 
кадрдың басынан аяғына дейін сызып шығады, сосын 

экранның жоғары жағына көтеріліп, келесі кадрды 
бейнелейді. Сəуленің қарқындылығына қарай пиксел 
жарқылының ашықтығы өзгереді. Көру қабілетінің 
инерциялығына байланысты адам жылтылдауларды 
байқамайды, сондықтан жылтылдайтын пикселдер 

тұрақты бейне ретінде қабылданады.



Қазіргі кезеңде қысқартылған түтікшесімен жəне тиісінше азырақ 
габаритті өлшемдерімен 17- жəне 19-дюймдік мониторлар сұранысқа ие 

жəне кеңінен қолданылуда(4.27-сур).



Осындай типті түтікшелі мониторлар тереңдік бойынша 
кəдімгі түтікшелі мониторлар сияқты орын алады, бірақ 
экран ауданы азырақ болады (мысалы, қысқартылған 19-

дюймдік монитор тереңдік бойынша кəдімгі түтікшелі 17-
дюймдік мониторға ұқсас). Бұл «ұтыс» бірнеше 

сантиметр тереңдікке фокустаудың анағұрлым күрделі 
жүйесін қолдануға жəне электронды сəулелерді 

бағыттауға алып келеді. Кез келген өлшемді жəне 
маркалы ЭСТ-мониторлардың нақты жұмыс саласы 
диагональ бойынша өлшемнен əрқашан аз болады. 

Мысалы, 17дюймдік мониторлар үшін экранның жұмыс 
саласы шамамен 15,9...16,0 дюймді құрайды. 



Барлық дерлік мониторларпайдаланушыны фронталды сəулеленудің 
барлық түрлерінен (электрмагниттік, рентген жəне статикалық) 

қорғайтын экранның жақсы экрандаушы жабындысымен 
шығарылады, бірақ ешқандай қорғаныс орнатылмайтын монитордың 

бүйірлері мен сырт жағында жайма блоктарынанжоғары жиілікті 
радиосəулеленудің бірталай ағыны қалыптастырылуы мүмкін. 

Сондықтан мониторлар электр магниттік сəулеленудің деңгейлерін 
қауіпсіз мəндерге дейін шектейтін қайсыбір стандартқа міндетті 
түрде сəйкес болуы тиіс. ТСО стандартары пайдаланушыларды 
жанама сəулеленулерден қорғауға қойылатын талаптарды қатаң 

бекіткен. Бірақ мониторды нақты пайдалану жағдайында оның электр 
өрістері стандартта белгіленген мəндерден жоғары болуы мүмкін.



Мониторды жұмыс орнына орнатқанда, бірінші кезекте,
сыртқы магнитті өрістердің болуын ескерген жөн.

Экранның қасында орналасқан шағын үстел 
колонкаларының өзі құбылмалы кескіндемені тудыра 

алады немесе кадрды шетке соза алады. Магниттік 
кедергілердің басқа көздеріне теледидар, музыкалық 

орталық, кернеуді тұрақтандырғыш немесе үздіксіз қорек 
көзі жатқызылады. Ұзақ жұмыс жасауда монитордың 

дұрыс орналасуы пайдаланушының жайлылығына жəне 
шаршауына өте қатты ықпал етеді, сондықтан 

эргономикаға — дисплейдің экранды еңкейту, бұру жəне 
оның биіктігін реттеу мүмкіндігінің болуына назар 

аударады



Барлық заманауи мониторлар экрандарының 
шағылысуға қарсы жабыны бар, ол шыныға 
қапталған ерекше полимерлік үлпек болып 

табылады. Бұл үлпек өте жұқа жəне экранның 
бетін тазалағанда оңай зақымдалады, сондықтан 
тек қана кеңес берілген құралдарды пайдаланған 

жөн. Қазіргі таңда ЭСТ-мониторлар 
қолданылмайды, ДЭЕМ-ға олардың орнын сұйық 

кристалды дисплейлер басты.

